
      UNMIK 

                                                                                                                            IPVK

PROVISIONAL INSTITUTIONS OF SELF-GOVERNMENT

INSTITUCIONET E PËRKOHSHME TË VETËQEVERISJES

Privremene institucije samoupravljanja

QEVERIA E KOSOVËS/ MINISTRIA BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Ministri i Ministrisë së Bujqësisë, Pylltarisë dhe Zhvillimit Rural, sipas :

Nenit 5.1 paragrafi (n) të Rregullores së UNMIK-ut Nr. 2001/9 të datës 15 maj 2001 për Kornizës Kushtetuese të Vetëqeverisjes së Përkohshme, Nenit 1.3 paragrafi (d) të Rregullores së UNMIK-ut Nr. 2001/19 të datës 13 shtator 2001 për Degën Ekzekutive të Institucioneve të Përkohshme Vetëqeverisëse të Kosovës dhe Neneve 14.5 dhe 44.2 të Ligjit Nr. 02/L-26 për Tokën Bujqësore, i shpallur me Rregulloren e UNMIK-ut Nr. 2006/37 mbi Shpalljen e Ligjit për Tokën Bujqësore të miratuar nga Kuvendi i Kosovës, që nga 23 qershori 2006, 

Me qëllim të implementimit të Ligjit për Tokën Bujqësore duke i saktësuar afatet, procedurat dhe kushtet që i referohen ndërrimit të destinimit të tokës bujqësore, 

Miraton:

UDHËZIM ADMINISTRATIV Nr. 41/2006 

PËR NDËRRIMIN E DESTINIMIT TË TOKËS BUJQËSORE
Neni 1

Qëllimi 

1.1 Për mbrojtjen e tokës bujqësore si pasuri kombëtare me interes të përgjithshëm është përcaktuar që ajo  mund të shfrytëzohet vetëm për qëllime bujqësore. Përjashtimisht ajo mund të shfrytëzohet për qëllime tjera vetëm kur kjo është përcaktuar me Ligjin për Tokën Bujqësore, Udhëzimet Administrative të nxjerra sipas tij dhe Ligjit për Planifikim Hapësinor.

1.2 Dispozitat e Ligjit për Tokën Bujqësore i plotësojnë dispozitat e Ligjit për Planifikimin Hapësinor në rastet kur nuk ekziston plani hapësinor i përdorshëm.

1.3 Qëllimi i këtij Udhëzimi Administrativ është që të caktoj procedurën administrative dhe kriteret e vendosjes për ndërrim të përhershëm ose të përkohshëm të destinimit të tokës bujqësore. Procedura e paraparë kërkon në veçanti bashkëpunim të ngushtë të organeve përkatëse kompetente për planifikim hapësinor dhe bujqësi. 

Neni 2

Përkufizimet

2.1
Përveç definicioneve të përfshira në nenin 3 të Ligjit për Tokën Bujqësore, shprehjet dhe termet e përdorura kanë këto domethënie:

a)  
Ndërrimi i destinimit – Nënkuptohet nëse toka më nuk shërben për qëllime bujqësore për shkak të ndërrimit të shfrytëzimit të tokës. Ndërtimi i objekteve të cilat shfrytëzohen për prodhimtari bujqësore do të konsiderohen si ndërrim destinimi.  

b)  
Kryeshefi   ekzekutiv – nënkupton Kryeshefin Ekzekutiv të komunës.

c)  
Parashtruesi i kërkesës – nënkupton çdo person që kërkon lejen për ndërrim të përhershëm ose të përkohshëm të destinimit. 

d) 
Organi i planifikimit – nënkupton organin komunal kompetent për krijimin e kushteve të lokacionit sipas nenit 23.1. të Ligjit për Planifikim Hapësinor. 

e)  
Organi për bujqësi – nënkupton organin komunal kompetent për bujqësi

f)  
Plani hapësinor – nënkupton planet hapësinore për zona të veçanta (Neni 12 i Ligjit për Planifikim Hapësinor), Plani zhvillimor komunal (Neni 13 i Ligjit për Planifikimin Hapësinor), Plani zhvillimor urbanistik (Neni 15 i Ligjit për Planifikimin Hapësinor) dhe planet ekzistuese hapësinore, siç përshkruhen në Nenin 31 të Ligjit për Planifikim Hapësinor 

g)  
Klasifikimi ose klasa e tokës – nënkupton klasifikimin ose klasa e tokës bujqësore, siç e përcakton neni 10.5 i Ligjit për Tokën Bujqësore. 

h)  
Pyjet dhe tokat pyjore-  nënkupton pyjet dhe tokat pyjore siç është përcaktuar në nenin 2.1 të Ligjit për Pyjet

Neni 3

Kërkesa për fillimin e procedurës 

3.1
Ndërrimi i destinimit të tokës bujqësore dhe tokave pyjore kërkon leje të veçantë nëse toka përkatëse bujqësore gjendet jashtë kufijve të planit hapësinor.

3.2
Procedura administrative për ndërrim të destinimit fillon me kërkesën shkruar dhe të nënshkruar të parashtruesit të kërkesës. Kërkesa dorzohet në komunë në të cilën gjendet toka bujqësore përkatëse dhe i drejtohet organit përgjegjës për planifikim. 

3.3
Parashtruesi i kërkesës për ndërrimin e destinimit duhet të paraqes informatat dhe dokumentacionin si vijon:

a)
Planin e lokacionit në përpjesëtim 1/500;

b)
Pozitën dhe numrin e parcelave dhe ndërtesave të afërta;

c)
Dëshminë e pronësisë, përmes certifikatës së pronësisë nga regjistri i të drejtave në pronën e paluajtshme ose dëshminë e të drejtës së shfrytëzimit të tokës, përmes pëlqimit të pronarëve ose kontratës që i mundëson parashtruesit të kërkesës të bëjë kërkesë për ndërrim të destinimi;    

d)
Përshkrimi i hollësishme e projektit, përfshirë kërkesat që kanë të bëjnë me ujin, rrymën elektrike, lidhjet e kanalizimit dhe vlerësimin  e ndikimit në mjedis si dhe sistemet e afërta të ujitjes;

e)
Deklarata komunale për lidhjen e mundshme në infrastrukturën teknike;

f)
Parashtruesi i kërkesës do të deklaroj se ndërtimi i propozuar duhet të bëhet në lokacionin për të cilin ka parashtrua kërkesë pasi që ajo tokë  nuk shfrytëzohet për bujqësi dhe/ose  nuk ka tokë bujqësore të klasës më të ulët se toka për të cilën është kërkua ndërrimi i destinimit ose ajo nuk është e përshtatshme për ndërtim; 

g)
Në rast të kërkesës për ndërrim të përkohshëm të destinimit, duhet të dorëzohet projekti për ri-kultivim, sipas Udhëzimit Administrativ për Ri-kultivim të Tokës Bujqësore.

3.4
Dokumentet e kërkuara sipas paragrafit 3 Pikat a), c), d) dhe g) të këtij neni, duhet të dorëzohen në tri kopje. 
Neni 4

Regjistrimi i kërkesës

4.1
Departamenti i planifikimit do të regjistroj kërkesën për ndërrim destinimi në regjistër të veçantë. 

4.2
Brenda pesë ditëve të punës pas pranimit të kërkesës, organi i planifikimit do t’ia dërgoj parashtruesit të kërkesës konfirmimin për pranimin e kërkesës dhe dokumenteve të bashkangjitura.

4.3
Nëse kërkesa nuk është në pajtim me kushtet e përcaktuara në nenin 3 të këtij Udhëzimi Administrativ, nga parashtruesi i kërkesës do të kërkohet plotësimi i kërkesës. Parashtruesi i kërkesës do të njoftohet se kërkesa nuk do të shqyrtohet para se të dorëzohen dokumentet dhe informatat e kërkuara. 

Neni 5

Procedura e kontrollimit
5.1
Organi i planifikimit brenda dhjetë ditëve të punës pas regjistrimit të kërkesës dhe dokumenteve të kërkuara do të kontrolloj: 

a)
të drejtat pronësore të parashtruesit të kërkesës ose të drejtën e tij/saj për të shfrytëzuar tokën përkatëse për ndërtimin e propozuar;

b)
se lokacioni i ndërtimit të propozuar gjendet në tokën bujqësore jashtë kufijve të planit ekzistues hapësinor.

5.2
Kërkesa do të refuzohet me vendim me shkrim nëse ajo nuk i përmbush kriterin nga paragrafi 1 a) të këtij neni.

5.3
Nëse parcela për ndërtimin e propozuar gjendet brenda kufijve të planit hapësinor, organi i planifikimit do të vazhdoj procedurën sipas dispozitave të Ligjit për Planifikimin Hapësinor dhe Ligjit për Ndërtim.
5.4
Nëse kërkesa i plotëson kushtet e paragrafit 1  a) dhe b) të këtij neni, organi i planifikimit do të vërtetoj klasën e tokës përkatëse bujqësore sipas nenit 10.5 të Ligjit për Tokën Bujqësore.  

5.5
Nëse kërkohet ndërrimi i përkohshëm i destinimit, organi i planifikimit do të verifikon se a është kërkesa në pajtim me kriteret e përcaktuar në nenin 6.5 të këtij Udhëzimi Administrativ.

Neni 6
Kompetencat për marrjen e vendimit

6.1 
Kompetenca për marrjen e vendimit sipas kërkesës për ndërrimin e destinimit në mungesë të planit hapësinor përcaktohet varësisht nga karakteri i ndërrimit të destinimit dhe nga klasa e tokës bujqësore. 

6.2 
Ndërrimi i përhershëm i destinimit të  tokës bujqësore të klasës 1 deri 4 do të bëhet me vendimin e Kuvendit Komunal pas marrjes së pëlqimit nga Ministria. 

6.3 
Ndërrimi i përhershëm i destinimit të tokës bujqësore të klasës 5 deri 6 do të bëhet me vendimin e Kuvendit Komunal. 

6.5 
Ndërrimi i përkohshëm i destinimit të tokës bujqësore të klasës 1 deri 6 do të bëhet me pëlqim urbanistik. 

6.5
Ndërrimi i përhershëm dhe i përkohshëm i destinimit të tokës bujqësore të klasës 7 deri 8 do të bëhet me pëlqim urbanistik. Atë do ta lëshoj organi i planifikimit me pëlqimin e organit për bujqësi. Pëlqimi nga organi për bujqësi do të jepet në formë të vendimit të shkruar i cili do të ketë  arsyetimin.  

Neni 7

Marrja e lejes për ndërrimin e destinimit

7.1 
Kërkesa për ndërrimin e përhershëm të destinimit do të miratohet nëse përmbushen të gjitha kushtet në vijim:

a)
Ndërtimi i propozuar është në pajtim me qëllimin e përcaktuar në nenin 17.3 të Ligjit për Planifikim Hapësinor;


b)
Ndërtimi i propozuar duhet të bëhet në lokacionin për të cilin është parashtrue kërkesa pasi që ajo tokë  nuk shfrytëzohet për bujqësi ose  nuk ka tokë bujqësore të klasës më të ulët se toka për të cilën është kërkuar ndërrimi i destinimit ose ajo nuk është e përshtatshme për ndërtin;

c)   
Ndërtimi i propozuar nuk do të ndikoj në punën dhe mirëmbajtjen e çfarëdo sistemi të ujitjes ose parashtruesi i kërkesës do të ndërmerr masat e duhura  teknike për t’i eliminuar efektet e tilla.  

7.2       Kërkesa për ndërrimin e përkohshëm të destinimit do të miratohet:

a) 
nëse përmbushen kërkesat sipas paragrafit 7.1 a) ose nëse ndërrimi i destinimit të kërkuar është me interes të përgjithshëm.  Interesi i përgjithshëm është kur bëhet ndërtimi për shërbime publike, ose nëse shfrytëzimi i paraparë do të shërbej për të përmbushur nevojat themelore të parashtruesit të kërkesës;  dhe
b) 
nëse përmbushen kushtet sipas paragrafit 7.1 b) dhe c) të këtij Udhëzimi Administrativ.

Neni 8

Vendimi për ndërrimin e destinimit të tokës bujqësore të klasës 1 – 4

8.1 
Nëse sipas nenit 6.2 të këtij Udhëzimi Administrativ vendimi merret nga Kuvendi Komunal me pëlqimin e Ministrisë, procedura e ndërrimit të destinimit do të kryhet sipas dispozitave të këtij neni.  

8.2 
Dhjetë ditë pune pas verifikimit të klasës së tokës në pajtim me nenin 5.4 të këtij Udhëzimi Administrativ, udhëheqësi i organit të planifikimit do ta njoftoj kryeshefin ekzekutiv për kërkesën për ndërrimin e destinimit dhe për nevojën  e marrjes së vendimit nga Kuvendit Komunal dhe pëlqimit nga Ministria. 

8.3 
Kryeshefi ekzekutiv do ta propozoj çështjen për në rend të ditës të mbledhjes së ardhshme të Kuvendit Komunal.  

8.4 
Organi përkatës i komunës do ta përgatis projekt propozimin e vendimit të cilin to ta merr Kuvendi Komunal. Projekt propozimi do të përmbaj dokumentet e parashtruara dhe informatat vijuese:

a) informatat për miratimin e kërkuar, parcelat e prekura dhe emrin e parashtruesit të kërkesës;

b) vendimin e propozuar dhe arsyetimin e tij;

c) shuma e kompensimit ose mjetet për ri-kultivim të cilat duhet ti paguaj parashtruesi i kërkesës;

8.5
Nëse Kuvendi Komunal e refuzon kërkesën për ndërrimin e destinimit, organi për planifikim, vendimin përfundimtar ia dorëzohet parashtruesit të kërkesës brenda pesë ditëve të punës nga dita e marrjes së vendimit nga Kuvendi Komunal.

8.6  
Nëse Kuvendi Komunal miraton kërkesën për ndërrimin e destinimit, brenda 5 ditëve të punës pas marrjes së vendimit, komuna do të kërkoj pëlqimin e Ministrisë, duke e parashtruar projekt propozimin e vendimit përfundimtar bashkë me kërkesën e parashtruesit të kërkesës dhe dokumenteve të bashkangjitura.  

8.7  
Ministria brenda pesëmbëdhjetë ditëve të punës nga dita e pranimit të kërkesës, do ta lëshoj vendimin dhe atë do t’ia dorëzoj komunës me shkrim. Nëse Ministria e refuzon dhënien e pëlqimit për propozim, vendimi do të arsyetohet. Arsyetimi i Vendimit do të përmbaj përmbledhjen e gjendjes faktike të konstatuar dhe bazën  juridike të vendimit.

8.8  
Brenda dhjetë ditëve të punës nga njoftimi me vendimin e Ministrisë, komuna do të nxjerr dhe dorëzoj vendimin përfundimtar parashtruesit të kërkesës.

8.9 
Ankesa kundër vendimit përfundimtar të nxjerr sipas këtij neni, parashtrohet në gjykatë. 

Neni 9

Vendimi për ndërrimin e destinimit të tokës bujqësore të klasës 5 - 6

9.1
Nëse sipas nenit 6.3 të këtij Udhëzim Administrativ, vendimin e merr Kuvendi Komunal, procedura do të kryhet sipas dispozitave të këtij neni.

9.2 
Dhjetë ditë pune pas verifikimit në pajtim me nenin 5.4 të këtij Udhëzim Administrativ, organi i planifikimit do ta njoftoj kryeshefin  ekzekutiv për kërkesën për ndërrimin e destinimit dhe dokumentet e bashkangjitura. 

9.3 
Dispozitat e nenit 8.3 dhe 8.4 të këtij Udhëzimi Administrativ  do të zbatohen në rastin nga ky nen.

9.4 
Brenda dhjetë ditëve të punës pas marrjes së vendimit  nga Kuvendi Komunal,  vendimi përfundimtar i dorëzohet parashtruesit të kërkesës. 

9.5 
Kundër vendimit të Kuvendit Komunal mund të iniciohet procedura në gjykatë.  

Neni 10

Vendimi për ndërrimin e destinimit të tokës bujqësore të klasës 7 - 8

10.1
Nëse sipas neneve 6.4 dhe 6.5 të këtij Udhëzimi Administrativ vendimi merret me pëlqimin urbanistik, procedura do të kryhet sipas dispozitave të këtij neni.  

10.2
Pas verifikimit sipas nenit 5.4 të këtij Udhëzimi Administrativ, organi i planifikimit do t’ia dorëzoj kërkesën me dokumentet e bashkangjitura dhe propozimin e vendimit organit përkatës për bujqësi brenda 5 ditëve të punës dhe do të kërkoj pëlqimin e tij. 
10.3
Organi për bujqësisë do t’ia prezantoj vendimin e tij me shkrim Organit të planifikimit brenda dhjetë ditëve të punës nga dita e pranimit të kërkesës. Nëse organi i bujqësisë refuzon të jap pëlqim për propozimin, vendimi do të arsyetohet. Arsyetimi do të përmbaj përmbledhjen e gjendjes faktike të konstatuar dhe i referohet bazës ligjore të vendimit.  
10.4
Nëse organi për Bujqësi pajtohet me propozimin, organi i planifikimit, brenda dhjetë ditëve tjera të punës, do të nxjerr dhe dorëzoj vendimin përfundimtar parashtruesit të kërkesës. 

10.5
Nëse organi për Bujqësi nuk pajtohet me propozimin, organi i planifikimit brenda pesë ditëve të punës do të kërkoj nga kryeshefi  ekzekutiv që të merr vendim. Kërkesa do të përfshij, dokumentet e dorëzuara nga parashtruesi i kërkesës, propozimin e vendimit dhe vendimin e organit për bujqësi.  
10.6
Gjatë dhjetë ditëve tjera të punës, kryeshefi  ekzekutiv do të nxjerr dhe vendimin përfundimtar i cili i dorëzohet parashtruesit të kërkesës. 

10.7
Kundër vendimit të nxjerrë sipas paragrafit 4 dhe 6 të këtij neni, ankesa mund t’i  parashtrohet kryeshefit  ekzekutiv.


10.8
Kundër vendimit përfundimtar të kryeshefit ekzekutiv mund të iniciohet procedura në gjykatë.    

Neni 11
Vendimi për ndërrimin e përkohshëm të  destinimit

11.1
Në rast të kërkesës për ndërrim të përkohshëm të destinimit, siç është përcaktuar me nenet  13.1 b) dhe 13.2 të Ligjit për Tokën Bujqësore, procedura e miratimit të ndërrimit të destinimit bëhet sipas dispozitave të këtij neni.

11.2
Brenda pesë ditëve të punës, pas verifikimit në pajtim me nenet 5.4 dhe 5.5 të këtij Udhëzimi Administrativ, organi i planifikimit do të dorëzoj kërkesën për ndërrimin e përkohshëm të destinimit dhe dokumentet e bashkangjitura, në organin për bujqësi dhe do të kërkoj miratimin e projektit të ri-kultivimit. 

11.3
Dhjetë ditë pas njoftimit, organi për bujqësi do të kërkoj nga institucioni profesional nga lëmi i bujqësisë që të kryej analizat e projektit të ri-kultivimit. Institucioni profesional do t’ia dërgoj organit për bujqësi tri kopje të ekspertizës me shkrim brenda pesëmbëdhjetë ditëve të punës. Brenda pesë ditëve tjera të punës, pas marrjes së dëftesës së ekspertizës, organi për bujqësi do t’ia dorëzoj organi të planifikimit një kopje të ekspertizës dhe deklaratën për projektin e ri-kultivimit. 

11.4
Edhe për ndërrimin e përkohshëm të destinimit të tokës bujqësore, do të zhvillohen procedurat sipas nenit 10 të këtij Udhëzimi Administrativ.

11.5
Në rast të marrjes së lejes për ndërrimin e përkohshëm të destinimit, vendimi përfundimtar do të përfshij obligimin e parashtruesit të kërkesës të parapaguaj së paku 30% të mjeteve të kërkuara për ri-kultivim. Pagesa do të bëhet në llogari të mirëbesimit, që e cakton organi për bujqësi. Parashtruesi i kërkesës do të njoftohet se në rast të mos pagesës, vendimi për ndërrimin e përkohshëm të destinimit nuk mund të realizohet.   

Neni 12

Forma dhe përmbajtja e Vendimit përfundimtar
12.1 
Vendimi përfundimtar duhet të jenë me shkrim, me datë dhe i nënshkruar dhe do të përmbaj:
a)
kërkesën, parashtruesin e kërkesës dhe parcelat përkatëse; dhe
b)
gjendjen faktike dhe bazën juridike të vendimit. 

12.2
Vendimi përfundimtar do të përmbajnë shumën e përcaktuar të kompensimit që duhet paguar për ndërrim të destinimit. Në rast të përjashtimit, do të përcaktohet baza juridike e vendimit. 

12.3
Vendimi përfundimtar do të përmbajë udhëzimin për mjetin juridik.

Neni 13

Pyjet dhe tokat pyjore

13.1
Dispozitat e këtij Udhëzimi Administrativ aplikohen edhe për ndërrimin e destinimit të pyjeve apo tokave pyjore.

13.2
Për ndërrimin e destinimit të pyjeve apo tokave pyjore përveç kushteve dhe procedurave të përcaktuara me këtë Udhëzim Administrativ, për të gjitha klasat e tokës duhet të merret pëlqimi nga Ministria e cila para dhënies së pëlqimit konsultohet me Agjencinë Pyjore të Kosovës. 

Neni 14
Kompenzimi për ndërrimin e destinimit


14.1
Për ndërrimin e destinimit të tokës bujqësore duhet të paguhet kompensimit, përveç nëse me ligj nuk është përcaktuar ndryshe. Organi për bujqësisë do ta caktoj shumën e kompensimit sipas këtij Udhëzimi Administrativ, që duhet paguar dhe të vendos nëse ka kërkesa për përjashtime.  

14.2
Shuma e kompenzimit varet nga klasifikimi i tokës përkatëse. Nëse ndërrimi i kërkuar i destinimit ka të bëjë me tokën e : 

a) klasës 1 – 4 kompenzimi do të jetë   1.00  € për metër katror;

b) klasës 5 – 6 kompenzimi do të jetë    0.75  € për metër katror;

c) klasës 7 – 8 kompenzimi do të jetë    0.50  € për metër katror.

14.3
Nëse ndërrimi i destinimit të tokës bujqësore është bërë në pajtim me planin hapësinor, gjithashtu do të zbatohen paragrafët 1 dhe 2 të këtij neni. Kompensimi për ndërrimin e destinimit të tokës bujqësore do të paguhet në procedurën administrative të marrjes së lejes së ndërtimit. 
14.4. Për ndërrim të përkohshëm të destinimit duhet të paguhet kompensimi  20 %  për metër katror sipas klasifikimit  së përcaktuar në paragrafin 2 të këtij neni, përveç nëse me ligj nuk është përcaktuar ndryshe. 
Neni 15

Gjobat

Personi i cili nuk i zbaton dispozitat e këtij Udhëzimi Administrativ do t’i nënshtrohet gjobave sipas Nenit 42.1 pika a), b), c) dhe d)  të Ligjit për Tokën Bujqësore.

Neni 16

Hyrja në fuqi

Ky Udhëzim Administrativ do të hyj në fuqi ditën e nënshkrimit. 

Data 27.12.2006








                     

 Zëvendës Ministri i 

                     




      Ministrisë së Bujqësisë, Pylltarisë

              dhe Zhvillimit Rural



       Tomë Hajdaraj

            _______________________

